
Umsögn um 40. mál á 148. löggjafarþingi, frumvarp til breytinga á lögum um kosningar til 
sveitarstjórnar

Umsögn frá Ungmennaráði Eyjafjarðarsveitar

Á 509. fundi sveitarstjórnar Eyjafjarðarsveitar þann 18. janúar 2018, var skipað nýtt ungmennaráð í 
Eyjafjarðarsveit. Ráðið er skipað ungmennum á aldrinum 14-17 ára. Ráðið kom til síns fyrsta fundar 
fimmtudaginn 25. janúar 2018. Á dagskrá fundarins var meðal annars ofangreint frumvarp.

Fundurinn fór yfir frumvarpsdrögin og greinargerð með þeim. Ítarlegar umræður fóru fram í ráðinu 
um tillögur frumvarpsins. Niðurstaða fundarins var bókun í formi umsagnar um frumvarpið.

Umsögn Ungmennaráðs Eyjafjarðarsveitar um mál nr. 40, er svohljóðandi:

Ungmennaráð Eyjafjarðarsveitarfagnarframkomnum tillögum um að kosningaréttur til 
sveitarstjórnarkosninga verði lækkaður úr 18 árum í  16 ár. Hins vegar telur ungmennaráð að 
ótímabært sé við núverandi aðstæður að lækka kosningaaldur í  16 ár. Ungmenni gætu verið meira í  
stakk búin til stjórnmálaþátttöku 17 ára.

Í  umræðum á fundi ungmennaráðs Eyjafjarðarsveitar kom fram að það er vandmeðfarið að 
kynna/fræða ungmenni um stjórnmál á hlutlausan hátt. Rétt væri að flutningsmenn tillögunnar gerðu 
grein fyrir með hvaða hætti fræðslan ætti að vera.

Flutningsmenn lagafrumvarpsins taka undir það sjónarmið í  greinargerð, að til að styðja við 
lýðræðisþátttöku yngstu kjósendanna, sé lykilatriði að gera bragarbót í  fræðslu um lýðræðis- og 
stjórnmál. Það verði gert meðal annars með því að tryggja aðgengi að upplýsingum ísamræmi við 
þroska barna og aldur, eins og segir í  greinargerð með lagafrumvarpinu. Þessu er ungmennaráð 
Eyjafjarðarsveitar sammála.

Ungmennaráð Eyjafjarðarsveitar skorar á flutningsmenn lagafrumvarpsins að móta heilsteypta tillögu 
um kosningarétt fólks frá 17 ára aldri, sem felur ísér að stjórnvöld hrindi þ v íí framkvæmd að tryggja 
fræðslu um lýðræðis- og stjórnmál, þannig að ungir kjósendur fá i nauðsynlegan undirbúning og 
tækifæri til að taka afstöðu til kosningamála. Með þvísýnir löggjafinn að hugur fylgi máli íþessu 
réttindamáli ungmenna.

Ungmennaráð Eyjafjarðarsveitar mælir með þvíað áfram verði unnið að því að lækka kosningaaldur úr 
18 árum niður í  17 ár, en telur að málið gæti verið betur undirbúið með tilliti til fræðslu.

Er þessari umsögn ungmennaráðsins hér með komið á framfæri við nefndasvið Alþingis.

